
                                       

 

ᓯᕗᓕᖅᑎᑦ ᐱᓕᕆᖃᑎᒌᓕᖅᑎᑦᑎᒃᑲᓐᓂᕈᒪᕗᑦ ᐅᑭᐅᖅᑕᖅᑐᒥ ᓄᓇᖅᑲᑎᒌᓂᒃ 

 

 
ᐃᖃᓗᐃᑦ, ᓄᓇᕗᑦ (ᐋᒌᓯ 9, 2012) – ᑲᓛᖠᑦ ᓄᓈᓂ ᓯᕗᓕᖅᑎᖓ ᑰᐱᒃ ᑭᓖᔅᑦ ᐊᒻᒪ ᓄᓇᕗᑦ ᓯᕗᓕᖅᑎᖓ 

ᐄᕙ ᐋᕆᐊᒃ ᓄᓇᕗᒻᒥ ᑲᑎᓚᐅᖅᐴᒃ ᐅᓪᓗᓄᑦ ᐱᖓᓱᓄᑦ ᐊᖏᕈᑎᒋᓯᒪᔭᖓᓄᑦ ᐃᓚᒋᔭᐅᓪᓗᓂ ᐅᑭᐅᖅᑕᖅᑐᒥᐅ 

ᓄᓇᖅᑲᑎᒌᑦ ᓴᙱᒃᑎᒋᐊᒃᑲᓐᓂᖁᓪᓗᒋᑦ ᐅᑭᐅᖅᑕᖅᑐᒥᐅᓕᒫᑦ ᐱᓕᕆᖃᑎᒌᖁᓪᓗᒋᑦ. 

ᐅᖃᖃᑎᒌᒃᑎᓪᓗᒋᑦ ᐱᔾᔪᑎᖃᓪᓗᐊᑕᓚᐅᖅᐳᑦ ᑮᓇᐅᔭᓕᐅᕈᑎᒃᓴᓄᑦ ᐃᓱᒪᒋᔭᒃᓴᓂᒃ ᐊᒻᒪ ᖃᓄᖅᑑᕈᑎᒃᓴᓂᒃ ᓄᓇᕗᑦ 

ᐊᒻᒪ ᑲᓛᖠᑦ ᓄᓈᓂ ᐱᓕᕆᖃᑎᒌᒍᓐᓇᕐᓗᑎᒃ ᐱᕙᓪᓕᐊᖁᓪᓗᒋᑦ ᓇᖕᒥᓂᖅ ᑮᓇᐅᔭᓕᐅᕈᑎᒃᓴᖏᓐᓂᒃ, 

ᐱᕙᓪᓕᐊᓗᑎᒃ ᓄᓇᕐᔪᐊᒥ ᐱᓕᕆᐊᒃᓴᐅᔪᓐᓇᖅᑐᓂᒃ ᐃᒻᒥᒃᑰᕈᓐᓇᖅᓯᒃᑲᓐᓂᖁᓪᓗᒋᓪᓗ ᐅᑭᐅᖅᑕᖅᑐᒥᐅᑦ 

ᓄᓇᓕᖏᑦ. 

ᐃᓚᒋᔭᐅᒃᑲᓐᓂᖅᖢᓂ ᐱᕙᓪᓕᐊᓂᕐᒧᑦ ᑲᑐᔾᔨᖃᑎᒌᒃᖢᑎᒃ ᑲᑎᒪᓂᕐᒧᑦ, ᓯᕗᓕᖅᑏᑦ ᐸᓐᓂᖅᑑᒧᐊᓚᐅᕆᕗᑦ 

ᐃᖃᓗᒐᓱᒃᑎᓂᒃ ᑲᑎᖃᑎᖃᖅᖢᑎᒃ ᐱᓕᕆᖃᑎᖃᖅᑐᑦ ᑲᓛᖠᑦ ᓄᓈᓂ ᐱᓕᕆᖃᑎᒋᕙᒃᑕᑦᑎᓐᓂᒃ 

ᐱᐅᓯᒋᐊᒃᑲᓐᓂᕈᒪᓪᓗᒍ ᓄᓇᕗᒻᒥ ᐃᖃᓗᒐᓱᒃᐸᒃᑐᑦ, ᑖᓐᓇ ᐆᒃᑑᑎᒋᔭᐅᓪᓗᓂ ᐱᓕᕆᖃᑎᒌᒃᐸᓪᓕᐊᓂᖏᓐᓂᒃ 

ᕿᑭᖅᑖᓘᑉ ᐃᑭᖓᓂ.  

ᓯᕗᓕᖅᑎ ᑭᓖᔅᑦ ᐊᒻᒪ ᓯᕗᓕᖅᑎ ᐋᕆᐊᒃ ᖁᔭᓐᓇᒦᑦᑎᐊᖅᐳᑦ ᐅᐱᒍᓱᒃᖢᑎᒡᓗ ᐸᓐᓂᖅᑑᒥᐅᓂᒃ, ᒪᐃᔭ ᓴᑭᐊᓯ 

ᓴᐅᓪᓗᐊᐱᖕᒥ ᐊᒻᒪ ᕼᐋᒻᓚᑦᑯᑦ ᑲᑎᒪᔨᖏᓐᓂᒃ ᑐᙵᓱᒃᑎᑦᑎᑦᑎᐊᓚᐅᕐᒪᑕ. 

ᓯᕗᓕᖅᑏᒃ ᐅᖃᓚᐅᖅᐴᒃ ᐅᑎᖅᑎᑕᐅᓂᖓ ᐱᓇᓱᐊᕈᓯ ᒪᕐᕉᒃ ᖃᖓᑕᓲᖃᖃᑦᑕᕐᓂᖓ ᐃᖃᓗᖕᓂ ᑲᓛᖠᑦ ᓄᓈᓄᑦ 

ᐱᒋᐊᒃᑲᓐᓂᕈᑕᐅᖕᒪᑦ ᑖᔅᓱᒥᖓ ᑮᓇᐅᔭᓕᐅᕋᓱᖕᓂᕐᒧᑦ ᐱᓕᕆᖃᑎᒌᖕᓂᕐᒥᒃ ᐃᑲᔪᖅᑐᐃᓪᓗᑎᒃ ᐃᓄᖕᓂᒃ 

ᓇᕈᓇᒃᐸᒃᑐᓂᒃ, ᐃᓱᒪᒋᔭᖏᓐᓂᒃ ᐱᖁᑎᓂᒡᓗ ᓄᓇᕗᑦ ᐊᒻᒪ ᑲᓛᖠᑦ ᓄᓈᑕ ᐊᑯᓐᓂᖓᓂ. ᓯᕗᓕᖅᑏᑦ 

ᓂᕆᐅᖕᓂᖃᑦᑎᐊᖅᐳᑦ, ᑕᐃᒪᐃᒻᒪᑦ, ᖃᖓᑕᓲᒃᑯᑦ ᑲᑎᖃᑦᑕᖅᑐᑦ ᑲᔪᓯᑎᑕᐅᓂᐊᖅᐳᖅ ᓯᕗᓂᑦᑎᓐᓂ.  

ᓇᖕᒥᓂᖃᕐᓂᖅ ᐊᐅᓚᑦᑎᓂᕐᓗ ᐊᑐᒐᒃᓴᖏᓐᓂᒃ 

ᓯᕗᓕᖅᑎ ᑭᓖᔅᑦ ᐊᒻᒪ ᐋᕆᐊᒃ ᓇᓗᓇᐃᖅᓯᓚᐅᖅᐴᒃ ᑲᓛᖠᑦ ᓄᓈᓂ ᐊᒻᒪ ᓄᓇᕗᒻᒥ ᐃᓄᐃᑦ 

ᐊᑲᐅᓂᖅᐹᒦᓐᓂᖏᓐᓂᒃ ᐃᓱᒪᓕᐅᖃᑎᒌᖕᓂᕐᒧᑦ ᐱᔾᔪᑎᒋᓪᓗᒋᑦ ᐱᕙᓪᓕᐊᑎᑦᑎᓂᖅ, ᐊᐅᓚᑦᑎᓂᖅ ᐊᒻᒪ 

ᓴᐳᔾᔨᓯᒪᓂᖅ ᐃᑲᔫᑎᒃᓴᓂᒃ ᓇᖕᒥᓂᖅ ᑭᒡᓕᒋᔭᖏᓐᓂᒃ. ᐊᐅᓚᑦᑎᔪᓐᓇᖅᓯᕙᓪᓕᐊᓂᖅ ᓄᓇᑦᑎᓐᓂᒃ, ᐃᒪᑦᑎᓐᓂᒃ 

ᐃᑲᔫᑎᒃᓴᑦᑎᓐᓂᒡᓗ, ᑕᒪᓐᓇ ᐱᔾᔪᑎᒋᓪᓗᒍ, ᐱᒻᒪᕆᐅᕗᖅ ᐱᕙᓪᓕᐊᑎᑦᑏᓐᓇᕋᓱᒋᐊᒃᓴᖅ ᑲᓛᖠᑦ ᓄᓈᓂ 

ᓄᓇᕗᒻᒥᓗ, 

ᓱᓕᒃᑲᓐᓂᖅ, ᓯᕗᓪᓕᖅᑏᑦ ᓇᓗᓇᐃᖅᓯᓚᐅᕆᕘᒃ ᑲᓛᖠᑦ ᓄᓈᓂ ᐊᒻᒪ ᓄᓇᕗᒻᒥ ᐃᓄᐃᑦ 

ᓯᕗᓪᓕᐅᔭᕆᐊᖃᕐᓂᖏᓐᓂᑦ ᓄᓇᑖᖃᑕᐅᓯᒪᔪᓂᑦ ᑖᔅᓱᒥᖓ ᐱᕙᓪᓕᐊᑎᑕᐅᔪᒥᑦ. 

ᐅᔭᕋᖕᓂᐊᒐᒃᓴᑦ, ᐅᖅᓱᐊᓗᒃᓴᑦ ᐊᒻᒪ ᐳᓪᓚᖅ ᐅᖅᓱᐊᓗᒃ  



ᓯᕗᓕᖅᑏᑦ ᐊᖏᕈᑎᖃᓚᐅᖅᐳᑦ ᐱᓕᕆᐊᒃᓴᖓ ᐱᕙᓪᓕᐊᑎᑦᑎᓂᕐᒧᑦ ᓄᓇᒥᐅᑕᓂᒃ ᐱᕙᓪᓕᐊᓂᕐᒧᑦ, 

ᐱᖃᓯᐅᑎᓪᓗᒋᑦ ᐅᔭᕋᖕᓂᐊᒐᒃᓴᑦ, ᐅᖅᓱᐊᓗᒃᓴᖅ ᐊᒻᒪ ᐳᓪᓚᖅ ᐅᖅᓱᐊᓗᒃᓴᖅ ᐱᕐᔪᐊᒻᒪᕆᐊᓘᕗᑦ 

ᐅᑎᖅᑎᑦᑎᓇᓱᖕᓂᕐᒧᑦ ᑮᓇᐅᔭᓕᐅᕈᑎᒃᓴᓂᒃ ᐅᒻᒥᒃᑰᕈᓐᓇᕐᓂᕐᒥᒃ ᐅᑭᐅᖅᑕᖅᑐᒥᐅᑦ ᓄᓇᓕᖏᓐᓄᑦ. 

ᓇᓗᓇᐃᖅᓯᒃᑲᓐᓂᕐᒪᑕ ᐱᕙᓪᓕᐊᑎᑦᑎᓂᐊᖅᑎᓪᓗᒋᑦ ᐱᓕᕆᖃᑎᒌᑦᑎᐊᕆᐊᖃᕐᒪᑕ ᐱᐅᔪᒻᒪᕆᐊᓗᖕᓂᒃ 

ᓴᖅᑭᑎᑦᑎᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᐊᕙᑎᑦᑎᓂ ᓴᐳᔾᔨᓇᓱᖕᓂᕐᒧᑦ. 

ᓄᑖᑦ ᐱᓕᕆᐊᒃᓴᐅᔪᓐᓇᖅᑐᑦ ᑕᐅᖅᓰᖃᑎᒌᖕᓂᕐᒧᑦ 

ᓯᓄᓕᖅᑎᑦ ᓂᕆᐅᒃᐳᑦ ᕿᒥᕐᕈᐊᒃᑲᓐᓂᕈᒪᓪᓗᑎᒃ ᓄᑖᓂᒃ ᑕᐅᖅᓰᖃᑎᒌᒍᑎᒃᓴᓂᒃ ᓄᓇᓕᖕᓂ ᐊᖑᓴᓱᒡᕕᓕᖕᓂ 

ᓂᕿᒃᓴᓂᒃ. ᓄᑖᑦ ᑕᐅᖅᓰᖃᑎᒌᖕᓂᕐᒧᑦ ᐱᓕᕆᖃᑎᒌᑦ ᐊᖏᒡᓕᒋᐊᖅᑎᑦᑎᓇᔭᖅᐳᑦ ᓂᕿᓂᒃ 

ᐊᑦᑕᕐᓇᖅᑎᑦᑎᑦᑕᐃᓕᒪᓂᕐᒥᑦ ᐅᑭᐅᖅᑕᖅᑐᒥᐅᑦ ᓄᓇᓕᖏᓐᓄᑦ.  

ᐊᖏᒡᓕᒋᐊᖅᑎᑦᑎᓂᖅ ᑕᐅᖅᓰᖃᑎᒌᖕᓂᕐᒥᒃ ᐃᓄᐃᑦ/ᓄᓇᓖᑦ ᓂᕿᖏᓐᓂᒃ ᐅᑭᐅᖅᑕᖅᑐᒥᐅᓂᒃ 

ᖃᓄᐃᙱᑦᑎᐊᓕᕈᑕᐅᒃᑲᓐᓂᕐᓂᐊᖅᐳᑦ, ᑮᓴᐅᔭᓕᐅᕈᑎᒃᓴᓄᑦ ᐃᑲᔫᑕᐅᓗᓂ ᐊᒻᒪ ᓄᑖᓂᒃ ᐃᖅᑲᓇᐃᔮᒃᓴᓂᒃ 

ᓴᖅᑭᑎᑦᑎᓗᑎᒃ.  

ᓄᓇᓖᑦ ᐊᐅᓚᔪᓐᓇᐅᑎᖏᑦ 

ᐱᕙᓪᓕᐊᔪᓕᕆᓂᖅ ᑲᓛᖠᑦ ᓄᓈᓂ ᓄᓇᕗᒻᒥ ᑐᙵᕕᖃᖅᐳᖅ ᓄᓇᓖᑦ ᐊᐅᓚᔪᓐᓇᐅᑎᖏᑦ 

ᐋᖅᑭᒋᐊᖅᑕᐅᖏᓐᓇᖃᑦᑕᕐᓗᑎᒃ, ᐱᓗᐊᖅᑐᒥ ᐱᔾᔪᑎᒋᓪᓗᒋᑦ ᐃᒡᓗᓕᕆᓂᖅ, ᐆᒻᒪᖅᑯᑎᓕᕆᓂᖅ, ᐃᖏᕐᕋᔪᓕᕆᓂᖅ 

ᐊᒻᒪ ᑐᓴᐅᒪᔪᓕᕆᓂᖅ. 

ᓯᕗᓕᖅᑎᑦ ᓇᓗᓇᐃᖅᓯᓚᐅᖅᐳᑦ ᓄᑖᑦ ᓄᓇᓖᑦ ᐊᐅᓚᔪᓐᓇᐅᑎᖏᑦ ᑐᐊᕕᕐᓇᓛᖑᖃᑕᐅᓂᖏᓐᓂᒃ 

ᓯᕗᓪᓕᐅᔾᔭᐅᔭᕆᐊᓕᖕᓂᑦ ᐱᕙᓪᓕᐊᔪᓕᕆᓂᕐᒧᑦ ᑲᓛᖠᑦ ᓄᓈᓂ ᓄᓇᕗᒻᒥᓗ. ᐅᖃᐅᓯᖃᓚᐅᖅᐳᑦ 

ᐊᖏᕈᑎᖃᕐᓂᕐᒥᓂᒃ ᐃᓛᒃᑯᑦ ᐱᓕᕆᕝᕕᓕᖕᓂ ᐱᓕᕆᖃᑎᖃᕈᒪᓪᓗᑎᒃ ᓄᓇᓖᑦ ᐊᐅᓚᔪᓐᓇᐅᑎᖏᓐᓂᒃ 

ᓴᖅᑭᑦᑎᖁᓪᓗᒋᑦ ᐃᑲᔫᑎᖃᕐᓗᑎᒡᓗ ᐊᑯᓂᐅᔪᖅ ᖃᓄᐃᙱᑦᑎᐊᕈᑎᒃᓴᖏᓐᓄᑦ ᐅᑭᐅᖅᑕᖅᑐᒥᐅᑦ ᓄᓇᓕᖏᑦ. 

ᐊᔪᕈᓐᓃᖅᓴᕐᓂᖅ ᐱᓕᕆᐊᒃᓴᓂᒡᓗ ᑕᐅᖅᓰᖃᑎᒌᖕᓂᖅ 

ᓯᕗᓕᖅᑎᑦ ᓇᓗᓇᐃᖅᓯᓚᐅᖅᐳᑦ ᐱᒻᒪᕆᐅᓂᖓᓂᒃ ᐊᔪᕈᓐᓃᖅᓴᖅᑎᑦᑎᖃᑦᑕᕐᓂᖅ ᑲᓛᖠᑦ ᓄᓈᓂ ᓄᓇᕗᒻᒥᓗ 

ᐊᔪᙱᑦᑎᐊᖁᓪᓗᒋᑦ ᐃᑲᔫᑎᖃᕈᓐᓇᕐᓗᑎᒃ ᐊᔾᔨᒌᙱᕈᓘᔭᖅᑐᓂᒃ ᐱᓕᕆᐊᒃᓴᓂᒃ ᓇᓂᕈᓘᔭᖅ ᐅᑭᐅᖅᑕᖅᑐᒥ 

ᒪᓂᒪᑎᑕᐅᔪᓐᓇᖅᑐᓂᒃ. 

ᓯᕗᓕᖅᑎᑦ ᐅᖃᓚᐅᖅᐳᑦ ᐱᕙᓪᓕᐊᔪᓕᕆᓂᖅ ᓄᑖᓂᒃ ᐃᖅᑲᓇᐃᔮᒃᓴᓂᒃ ᓴᖅᑭᑎᑦᑎᑐᐃᓐᓇᔾᔮᙱᒻᒪᑦ. 

ᐊᔪᕈᓐᓃᖅᓴᖅᑎᑕᐅᕙᒡᓗᑎᒃ ᓄᓇᕗᒻᒥᐅᑦ ᑲᓛᖠᑦ ᓄᓈᓂᓗ ᐱᕙᓪᓕᐊᔾᔪᑕᐅᓂᐊᕆᕗᖅ ᐃᖃᑕᙳᑎᖏᓐᓄᑦ. 

ᐃᑲᔫᑕᐅᓂᐊᖅᐳᖅ ᖃᓄᐃᙱᑦᑎᐊᒃᑲᓐᓂᖁᓪᓗᒋᑦ ᑲᔪᓯᔾᔪᑕᐅᔪᓐᓇᕐᓗᓂᓗ ᓄᓇᓕᓕᒫᓄᑦ. ᑕᐃᒪᓐᓇ, 

ᐊᔪᕈᓐᓃᖅᓴᕐᓂᖅ ᐃᑲᔫᑕᐅᕗᖅ ᐋᖅᑭᒋᐊᒃᑲᓐᓂᕈᑕᐅᓪᓗᓂ ᒪᑯᓄᖓ ᐃᓅᓯᑦᑎᓐᓄᑦ, ᒪᓕᒐᓕᕆᓂᕐᒧᑦ, 

ᐃᓕᓐᓂᐊᕐᓂᕐᒧᑦ ᐊᓂᒍᐃᔪᓐᓴᕐᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ.   

ᓯᕗᓕᖅᑎᑦ ᐊᖏᓚᐅᖅᐳᑦ ᐃᓕᓐᓂᐊᒐᒃᓴᓂᒃ ᓴᖅᑭᑎᑦᑎᔪᒪᓪᓗᑎᒃ ᐃᑲᔫᑎᒃᓴᓪᓗ ᐊᑕᐅᑦᑎᒃᑰᕐᓗᑎᒃ ᑲᓛᖠᑦ ᓄᓈᓂ 

ᓄᓇᕗᒻᒥᓗ ᓄᑖᓂᒃ ᐃᖅᑲᓇᐃᔮᒃᓴᓂᒃ ᓴᖅᑭᑦᑎᓂᐊᖅᐳᑦ ᑭᐳᒃᑎᖃᑎᒌᒍᓐᓇᕐᓂᕐᒧᑦ ᐱᓕᕆᔩᑦ ᑖᒃᑯᓇᓂ.  

ᐅᑭᐅᖅᑕᖅᑐᒥ ᑲᑎᒪᔩᑦ 



ᓯᕗᓕᖅᑎ ᐅᖃᓚᐅᖅᐳᖅ ᑲᓛᖠᑦ ᓄᓈᓂ ᓄᓇᕗᒻᒥᓗ ᓯᕗᓂᐊᓃᑎᑕᐅᓂᖏᒻᒥᒃ ᐱᓇᓱᖕᓂᕐᒧᑦ 

ᐱᓕᕆᖃᑎᒌᒃᐸᓪᓕᐊᒃᑲᓐᓂᖁᓪᓗᒋᑦ ᐅᑭᐅᖅᑕᖅᑐᒥᐅᑦ ᐃᓄᖏᑦ ᑐᑭᓯᐅᒪᓕᒃᑲᓐᓂᕐᓗᑎᒡᓗ 

ᐱᓕᕆᐊᒃᓴᕆᔪᒪᓇᔭᖅᑕᖏᓐᓂᒃ ᐱᒻᒪᕆᐅᒋᔭᖏᓐᓂᒡᓗ ᓄᓇᑖᖃᑕᐅᓯᒪᔪᓂ.  

ᑭᒃᑯᑐᐃᓐᓇᓄᑦ ᒐᕙᒪᒋᔭᑦ ᑭᒡᒐᖅᑐᐃᔪᑦ ᑕᒪᐃᓐᓂᒃ ᐃᓄᖕᓂᒃ ᐊᒻᒪ ᖃᓪᓗᓈᓂᒃ ᓄᓇᖅᑲᑎᒌᓂᒃ, ᓄᓇᕘᒥ ᐊᒻᒪ 

ᑲᓛᖦᖡᑦ ᓄᓈᓐᓂ ᐅᑭᐅᖅᑕᖅᑐᒥ ᑲᑎᒪᔨᓂᒃ ᐃᓚᐅᓇᓱᒋᐊᖃᓪᓚᕆᖕᒪᑕ.  

ᑲᓛᖦᖠᒥᐅᑦ ᐊᒻᒪ ᓄᓇᕘᒥᐅᑦ ᐃᑲᔪᖅᓱᐃᖕᒪᑕ ᐅᑭᐅᖅᑕᖅᑐᒥ ᑲᑎᒪᔨᓂᒃ ᑲᑎᒪᔨᐅᖃᑕᐅᖏᓐᓇᖅᑐᓂᒃ 

ᐱᓇᔪᒃᑎᓪᓗᒋᑦ ᑐᓴᖅᑎᑦᑎᓇᓱᒃᖢᑎᑦ ᐃᓕᖅᑯᓯᕐᒧᑦ ᐃᓅᖃᑎᒌᓄᓪᓗ ᐱᒻᒪᕆᐅᒋᔭᑦ ᐅᑭᐅᖅᑕᖅᑐᒥ ᖃᓪᓗᓈᖑᙱᑦᑐᑦ 

ᐃᓄᖕᓄᑦ.  

ᓯᕗᓕᖅᑏᑦ ᐊᓕᐊᓇᐃᒍᓱᒃᐳᑦ ᐊᖏᖃᑎᒌᒍᑕᐅᔪᒥᒃ ᑲᑐᔾᔨᖃᑎᒌᒍᒪᑎᓪᓗᒋᑦ ᖃᖓᑕᖅᑎᑕᐅᓯᒪᔪᒃᑯᑦ ᑕᑯᔭᐅᔪᓂᒃ 

ᐊᒻᒪ ᑲᓇᑕᐅᑉ ᐅᐊᖕᓇᖓᓂᙶᖅᑐᑦ ᐱᖏᖕᓇᖅᑐᓕᕆᓂᖅ ᐅᑭᐅᖅᑕᖅᑐᒥ, ᓅᒃ-ᒥ ᐊᑎᓕᐅᖅᑕᐅᓚᐅᖅᑐᖅ 2_11-

ᖑᑎᓪᓗᒍ, ᑎᓕᐅᖅᑕᐅᓯᒪᓪᓗᑎᒡᓗ ᐱᔾᔪᑎᒋᔭᐅᓪᓗᓂ ᐊᖏᖃᑎᒌᒍᑕᐅᓯᒪᓂᖓᓄᑦ ᑲᑐᔾᔨᖃᑎᒌᒍᑕᐅᔪᒪᔪᖅ ᐃᒫᒃᑯᑦ 

ᐅᖅᓱᐊᓗᖕᓂᒃ ᓇᐅᑦᑎᖅᓱᖅᑏᑦ ᑭᐅᔩᓪᓗ ᐅᑭᐅᖅᑕᖅᑐᒥ ᒫᓐᓇᒃᑯᑦ ᐋᔩᖃᑎᒌᒍᑕᐅᔪᖅ ᐅᑭᐅᖅᑕᖅᑐᒥ ᑲᑎᒪᔨᓂᒃ.   

 
### 

 

ᑐᑭᓯᒋᐊᒃᑲᓐᓂᕐᕕᒃᓵᒃ:      

ᑯᕆᔅ ᑕᒡᓚᔅ       ᒥᓂᙳᐊᖅ ᑲᓚᐃᔅᑦ  

ᓯᕗᓕᖅᑎᒧᑦ ᐅᖃᐅᔾᔪᐃᔨ      ᑲᓇᑕᒥ ᓯᓚᑖᓅᖓᔪᓕᕆᔨᒃᑯᑦ  

ᓄᓇᕗᑦ ᒐᕙᒪᖓ        ᑲᓛᖦᖡᑦ ᒐᕙᒪᖓ  

 

ᐅᖃᓘᑖ: (867) 975-5050     ᐃᖃᓗᖕᓂ: +1 (867) 222-0115 

        ᓅᒃ-ᒥ: 011 299 541587 

ᐃᕐᙲᓐᓈᖅᑕᐅᓐ: cdouglas@gov.nu.ca    ᐃᕐᖐᓐᓈᖅᑕᐅᓐ: Mikl@nanoq.gl  

